Skipulags- og byggingarnefnd


60. fundur skipulags- og byggingarnefndar Hveragerðisbæjar var haldinn þriðjudaginn 6 mars 2007, kl. 17:00 á skrifstofu bæjarins að Sunnumörk 2. Á fundinn voru mætt Eyþór H. Ólafsson, Róbert Hlöðversson, Kristín Dagbjartsdóttir, Guðrún Friðriksdóttir sem mætti í forföllum Ellenar Ýr Aðalsteinsdóttur og Guðjón B. Hálfdánarson sem mætti í forföllum Antons Tómassonar.  Ennfremur sátu fundinn Snorri Baldursson, slökkviliðsstjóri, Ármann Ægir Magnússon, fulltrúi fatlaðra og Guðmundur F. Baldursson, skipulags- og byggingarfulltrúi sem skráði fundargerð í tölvu.

Eyþór Ólafsson, formaður nefndarinnar setti fund og bauð fundarmenn velkomna. Engar athugasemdir voru gerðar við fundarboðun.  Eftirfarandi mál voru tekin fyrir:

1. Sólborgir, aðalskipulag.

Lögð fram tillaga að breytingu á aðalskipulagi Hveragerðis 2005-2017 ,,Sólborgir" gerð af PK Arkitektum ehf, Pálmari Kristmundssyni, dags. 16/01/2007.  Í framhaldi af umsögnum um tillöguna sem til umræðu voru á 59. fundi nefndarinnar þá vöru haldnir samráðsfundir með fulltrúum Sameignarfélags Ölfusborga, dags. 28/02/2007, sbr. minnisblað frá sama degi og með Vegagerðinni, dags 05/03/2007. Eyþór og Guðmundur gerðu grein fyrir fundunum.

Afgreiðsla:  Samþykkt að fresta afgreiðslu málsins til næsta fundar.

2. Dynskógar 17, ullarþvottastöð, umsókn um breytta landnotkun.

Málið tekið upp að ósk Ellenar Ýrar.  Eyþór gerði grein fyrir stöðu málsins.

3. Óleyfileg notkun húsnæðis sem íbúðir.

Málið rætt í ljósi umræðu í samfélaginu að undanförnu.

4. Breiðamörk 24, breytingar á útliti og innra skipulagi, umsókn um byggingarleyfi.

Sótt er um byggingarleyfi fyrir breytingu á útliti og innra skipulagi hússins.  Gert er ráð fyrir að húsið verði nýtt til kennslu í mynd- og handmennt.

Umsækjandi er Hveragerðisbær, kennitala 650169-4849, Sunnumörk 2, 810 Hveragerði.

Umsókn er dagsett: 06/03/2007.

Meðfylgjandi teikningar eru dagsettar: 26/02/2007.

Stærðir:  371,7m2, 1.375,0m3.

Aðalhönnuður er Maggi Jónsson, kennitala 280537-3069.

Afgreiðsla: Bent er á að brunahólfun skólastofa skal uppfylla ákvæði 106.7 gr. Byggingarreglugerðar.  Málsetja skal allar hurðir en þær skulu vera a.m.k. 90 sm breiðar.  Nefndin samþykkir teikningarnar að öðru leyti samhljóða.

5. Austurmörk 21, Listasafn Árnesinga, þakgluggar.

Sótt er um byggingarleyfi fyrir að fjarlægja þrjá þakglugga skv. meðfylgjandi teikningu.  Í stað glugganna verður þakið klætt samskonar þakjárni og er á húsinu.

Umsækjandi er  Listasafn Árnesinga, Austurmörk 21, 810 Hveragerði.

Umsókn er dagsett: 22/02/2007.

Afgreiðsla: Samþykkt samhljóða.

Fleira ekki gert og fundi slitið kl. 18:45.

